
TESTUA ETA ARGAZKIAK:

Markina (Bizkaia) AMAIA UGALDE

Sortaldeko

etsaientzat harresia

Gipuzlzoa’tile zetozen
erasoez defendatzeko
sortu zen Markinako
herria, XIV.
men(lean, eta
oraindik ere helburu
horrekin egindaleo
hainbat eraikinek
diraute zutik. Sei
mencle geroago, 3()120
Gerran, berriz
defentsa lanak
egolei’tu zitzaizkion
Marleinari, frankisten
aurka orduko hartan.
Ga’cazlea hark ere
utzi zuen eraikin
uzta poli’ca. Erdi
Aroan dorre’txeale,

XX mendean

I)unleerralz eta

parapetoalz. Batzuei
zein besteei bisita

egin Cliegu.

Markinako ikuspegia, atzean marmol beltz ospetsua ematen duen harrobia duela.

1355. urtean Bizkaiko Jaun Don
Tellok, Gaztelako Alfonso XI.aren
semeak, Villaviciosa de Marquina hiri-
bildua sortu zuen. Antza denez, Mat-
kina izena erdarazko marca hitzetik
dator, Bizkaia eta Gipuzkoa arteko
muga-mugan baitago egon ere Marki-
na. Hiribildu berria eskualdeko biz-
tanleek eskatuta sortu ei zen, Gipuz-
koako familia ahaltsuengandik
defendatzeko. Hala ematen du Marki-
na-Xemeingo Udaletxearen web-
guneak hertiaren sorreraren berri.

XIV. mendean gipuzkoarrak ziren
geldiarazi beharreko etsaia; 36ko
Gerran, berriz, armada frankista.
Orduko lubaki bat izango da, hain
zuzen, gure ibilbideko lehenengo
geralekua, Iparragirre auzoan. Osasun
etxe albotik abiatuz, ezkerreko kantoia
hartuta, ibilbideko aldapa luzeenetako
batekin egingo dugu topo, eta Iparra-
girre auzoan izango gara hamar-hama-
bost minuturen buruan. Bidean Mar-
kinako ikuspegiaz gozatu eta marmol
harrobien handitasunaz txunditzeko
aukera dago.

Auzoaren izena zizelkatuta ikusiko
dugu etxe eder baten ondoan. Dagoe-
neko Iparragirren gaude, baina apur
bat gehiago jarraitu behar dugu aurre-
ra. Aldapa baten amaieran, eskuman,
ur biltegi bat dago, eta ezkerrean
oinezkoek egindako bidexka. Handik
sartuta iritsiko gara lubakira; oraindik
han dago metrailadore habia txikia.
Bertatik, Etxebatti eta Matkina lotzen
dituen bidea kontrolatu gura zuten

Errepublikaren aldeko soldaduek.
Orain landaredia hazita dago, eta gor-
delekuko zirrikitutik ez da bidea ikus-
ten, baina irudimen erabiliz 70 urte
atzera egin daiteke.

19306ko irailaren hondarrean, Mat-
kina inguruan frontea jarti zuten ertre-
publikazaleek, Kalamua eta Urkaegi
inguruan zeuden armada frankistei
begira. Lehenengo defentsa lerro
horrek zazpi hilabete eta erdi iraun
zuen, frankistak Markinan sartu ziren
arte. Bigarren lerroa, erretagoardian
zegoena, 1937ko urtarrilean eraiki

Markina ez da dagoeneko

dorreetako familiek indarra

zuteneko herri txiki hura,

baina historiaren testiguek

zutik diraute

zen, eta ez zen sekula borrokarako
erabili. Lerro horretakoa da Iparragi-
rreko metrailadotre habia, eta baita
beranduago bisitatuko dugun Parape-
toa ere. Defentsak defentsa, 1937ko
apirilean sartu ziren Markinara tropa
frankistak, eta handik gutxira hartu
zituzten Gernika eta Durango.

Erdi Arorantz: Ugarte dorretxea

Iparragirrera joateko igo garen aldapa-
tik jaitsi eta beherantz jarraituko dugu,
bidegurutze batera iritsi arte. Gorako
bidean etre pasa gara hortik, eta zuzen

jo dugu. Oraingoan, lehengo bidea
hartu barik, ezkerretara egingo dugu
Markinara jaisteko. Bidegurutze
horretatik herriaren ikuspegi benetan
politaz goza daiteke. Behin herrira hel-
duta, zuzen jarraituko dugu. Tunel
batetik igaro, errepide nagusira heldu,
eta espaloitik Ugarte dorretxerantz
abiatuko gara.

Ugartetarrek botere handia izan
zuten XV. eta XVI. mendeetako Mat-
kina eta Xemein inguruko lurretan.
Jauntxoak baserritarren zergez, baso-
ez eta oletako diruaz bizi ziren. Ugar-
tetarrek, gainera, zubia zeukaten
Donejakue bidearen ondoan, eta bide-
saria kobratzen zuten. Izan ere, dortre-
tik kontrolatzen zen Ondarroatik
Durangorako pasabidea.

Ugartetarrekin batera, Barrueta
familiakoak ziren herriko jauntxorik
boteretsuenak, eta biak elkarti moko-
ka ibili ziren bandokideen guduetan.
Liskarretako batean, Ugartetarrek
Barruetako dorrea erre eta guzti egin
zuten. Azkenik, Enrike IV.a erregea-
ren aginduz liskarrak amaitu eta jaun-
txoen indarra moteltze aldera dortee-
tako almenak moztu zituzten.

Orain, Ugarteko dorretxeak jauregi
itxura du. Duela hamar urte erabertitu
zuten azken aldiz. Lehen altuagoa zen,
eta leiho handiak barik gezi-lethoak
zituen. Gaur egun harrizko paretak
ikusten badira ere, Erdi Aroan dorre
guztiak karez estalita egon ohi ziren.
Harri merke eta zikinez eraikitakoa
estaltzeko joera zegoen.

Ezkerreko argazkian, Ugarte dorretxea. Eskumakoan, Torrezar.

Buelta eman eta bide ertzetik joko
dugu atzera. Kiroldegi alboan ezkerre-
rako bidea hartuko dugu. Baserri
baten albora iritsi gara, eta haren ezke-
rreko bidetxoa hattuz, burdinezko ate
batera ailegatuko gara. Asto-korta
baten aldamenetik, lurrezko bidean
gora egingo dugu. Aurrean beste base-
r1i bat dago, baina haraino heldu baino
lehenago eskuman dagoen bidezido-
rra hartuko dugu. Lurrezko eskailere-
tatik gora harrizko bide zabalago bate-
ra iritsiko gara. Atzeko Befie baserri
albotik pasa eta gutxira amaituko dira
aldapak. Markinako ikuspegi polita
dago inguru lau horretan. Eskuman

Arretxinagako Mikel Deuna

Xemein elizatean, Arre-
txinagako Mikel Deuna
baseliza dago. lturri
batzuek XI. mendean
kokatu dute haren sorre-
ra, baina ziurtasunez aipa
dezakegun lehenengo
data 1451 da. Baselizak
badu berezitasun bat:
barruko aldean landu
gabeko hiru harritzar
dauzka. Hirurek elkarri
eusten diote, eta tartean
geratzen den espazioan
aldarea eta Mikel Deuna-
ren eskultura daude.
Xemeingo jaiak baseliza
parean egiten dira —han-
txe daude udaletxe zaha-
rra eta probalekua ere—,
Sanmigeletan noski.
Orduantxe egiten dute
herriko gazteek ezpata-
dantza ezagun bezain
ikusgarria.

U wii Brea

bidezidor bat nabari da, pertsonen
joan-etorriek eginikoa. Belar artetik
igaro, eta laster haitz eta arbola artetik
gorantz egin beharko dugu apur bat.
Alanbrezko hesi bat gainditu eta Para-
petora iritsiko gara.

Gerrarako parapetoa, jolasleku
Markinan ezaguna da Parapetoa,
makina bat herritar txikitan jolastera
eta txitxiburduntzi —txorizo erre
jana— egitera askotan igo izan baitira
bertara. Parapetotik herriaren bista
ederra dago, sasitza hazita egon
arren. Bunkerra zegoen bertan, baina
orain ez dago osorik, gerra ostean
txatarra lortzeko
apurtu baitzuten.
Bunker aztarnez
gain, harrizko luba-
kiko hormek zutik
diraute Parapetoan.
Parapetoa
1937ko urtarrilean
egindako bigarren
defentsa lerrokoa
da. Han, soldaduek
Markinako sarrera
kontrolatzeko leku
paregabea zuten.
Parapetotik gertu,
Igozetik  Santa
Eufemirantz solda-
duek bide bat egin
zuten, herria fran-
kisten eskuetan
geratzen bazen,
markinarrek berta-
tik ihes egiteko.
Gorrixen bidie
moduan ezagutu
izan dute bide hori
herriko zaharrenek.
Lehengo bidetik
irtengo gara Parape-
totik, eta aldapan
behera hasiko gara
eskumarantz. Ituarte

baserriaren ezkerretik pasa eta gutxira
bidegurutze bat aurkituko dugu. Ezke-
rreko bidea hartu eta aurrera, Axpe
auzorantz. Eskuman, San Jazinto
ermita ikusiko dugu, lehen Axpeko
Udaletxea zena.

Arrosak ditugu eskuman eta ezke-
rrean berriz tomateak. Bidea apur bat
zabaltzen da, eta eskumako etxeari
begira jarriko gara, hura baita Torre-
zar. Bz dirudi zaharra. Erdi Aroko
hainbat dorretxeren antzera, hau ere
eraberrituta dago. Almenak kenduta
ditu eta aurretik ez du dorre itxura
handirik. Haren berezitasun handiena
haitz gainean eraikiata egotea da.

XV. mendekoa da Torrezar. Lehen
kubikoa zen, baina gaur egun bertan
bizi direnen gurasoek etxea erantsi zio-
ten. Familia hoti ez da, baina, Torrezar
eraiki zuena. Dorreko serioria Etxebarti-
ko etxe batera joan ei zen bizitzera.
Izan ere, Erdi Aroko dotreotan bizi
ziren familia boteretsuek basertita-
rrengan errespetua eta beldurra eragi-
ten zituzten. Baina Markina handituz
zihoan heinean, XVIII. mende aldera,
herti barruko merkataritzak garrantzia
hartu zuen. Hiriko ekonomian esku
hartu guran, landatik hirira joan ziren
jauntxoak. Dorreak baserritarrei alo-
kaituan utzi zizkieten askok, eta
horiek, errenta hainbat urtez ordaindu
eta gero, erosteko aukera izan zuten.

Barrueta, ikusgarriena

Torrezarretik bidean aurrera egin eta
aldapa behera jarraituko dugu. Bost
minutu inguruan, suhiltzaileen ondo-
tik pasako gara, eta hurrengo bidegu-
rutzean ezkerrerantz joko dugu. Axpe
sagardotegia ezkerrean utziz errepide-
ra hurbilduko gara. Ondoren, ezkerre-
rantz egin cta Berriatua eta Ondarroa-
rako norabidea hartuko dugu bide
hegaletik. Gasolindegia ikusten da
berrehunen bat metrora. Hara heldu
aurretik, bidea pasatu eta Bauskuraine-

1937an eraiki zuten Parapetoa (ezkerrean), Markinako frontean. Zaharragoa da, noski, herria inguratzen zuen harresiaren zatia (eskuman).

rantz joango gara, eskuman dagoen
errotuluari jarraituz. Gorantz jarraitu
eta bidegurutzean eskuineko bidea
hartuko dugu. Laster aldapa behera
hasiko gara zuhaitz artean, eta handik
gutxira Barrueta dorrea ikusiko dugu.

Irudimena lanean jartzeko momen-
tua da bertiro. XIV. eta XV. mendeen
artean eraikitakoa da dorrea. Orain

Abenduan

baino altuagoa izango zen hau ere,
hamahiruren bat metrokoa. Behin,
Markinako alkatearen semea edo alka-
teak bidalitako agintari bat —ez dago
argi zein— hil omen zuten dorretxetik
gezia botata, zeozertaz berba egiteko
hara joan zenean.

Zer nolako bizimodua izango
zuten barruetarrak bezalako familia

ren harpidetza

boteretsuek? Etxea gaur egun euren
ondorengoena da, gaitandarrena.
Mendeetan barrena iraun duten isto-
rio ugari jakingo dituzte ziurrenik.
Markina-Xemein ez da dagoeneko
dorreetako familiek indarra zuteneko
herri hura, baina historiaren testiguek
zutik diraute. Herri erdian dagoen
harresi zatiak, esaterako. H

